SUNDAY SCHOOL LESSON 9

C.I.L. SHULE YA JUMAPILI SOMA LA 9.

Yakobo akafanya kazi kwa Labani.

Soma katika Biblia: Mwanzo 29:25-28.

Sala: Baba mpendwa uliye Mbinguni, tunakushukuru kwa habari tuliyonayo leo. Asante kwa upendo wote unaotuonyesha. Tufunze kuwa watoto watii ili kwamba tukupendeze. Kwa Yesu Kristo Amina.

Somo.

Yakobo akasafiri kwenda Harani.

Esau alikasirika mno kwa vile alipokea baraka kwa Isaka. Esau akapanga kumuua Yakobo. Isaka na Rebeka wakampeleka kwenda kukaa na jamaa ya Rebeka iliyoishi Harani. Akiishi kule atakuwa salama. Yakobo alihuzunika alipowaacha Isaka na Rebeka na kusafiri hadi Harani. Kulikuwa na hatari nyingi njiani, Yakobo alihofia kuona pande zote wanyanga'anyi, na wanayama wa mwitu. Lakini Mungu alikuwa pamoja na Yakobo, akamleta salama hadi Harani.

Yakobo akafika kunako kisima kile kile kilichokuwa nje ya mji wa Harani, ambacho Rebeka aliwatekea maji ngamia wa Eliezeri. Yakobo alipofika kisimani, aliwaona wachungaji watatu na makundi yao ya kondoo. Wachungaji walisubiri kuwapa maji kondoo wao katika kisima. Yakobo aliuliza iwapo walimjua mjomba wake Labani (kaka wa Rebeka). Mara Mwanamwali alikuwa akija kisimani pamoja na kundi la kondoo. "Huyu ni Raheli, bintiye Labani", wachungaji walimwambia Yakobo.

Yakobo akamfanyia kazi Labani.

Yakobo alifurahi sana kumwona mpwa wake, Raheli. Yakobo alichoka sana kutokana na safari ndefu, lakini aliwapa kondoo wote wa Raheli. Raheli alikimbia kumwarifu Labani ya kwamba mwana wa Rebeka amekuja Harani. Labani alimkaribisha kukaa nao. Yakobo alikaa na Labani kwa majuma manne akimsaidia kuchunga mifugo yake. Ndipo Labani akamuuliza mshahara gani angependa kwa kazi yake. Labani alikuwa na binti wawili Lea and Raheli. Binti mdogo, Raheli, alikuwa mzuri sana na Yakobo akampenda. Yakobo akamwambia Labani kwamba alitaka kumwoa Raheli. Yakobo alikubali kumfanyia kazi Labani kwa miaka saba kulipa mahari kwa ajili ya Raheli. Labani alifurahi kwa muafaka huu.

Yakobo alifurahia kwamba atamwoa Raheli baada ya miaka saba. Alifanya kazi sana hiyo miaka saba. Alikuwa mchungaji mwema. Miaka ilipita haraka sana kwa sababu alimpenda Raheli mno.

Labani alimfanyia ujanja Yakobo.

Miaka saba ilipoisha, Yakobo alimwambia Labani ya kwamba alimtaka amwoe Raheli. Labani aliandaa sikukuu kubwa ya arusi itakayodumu juma moja. Yakobo alifurahi kwamba Raheli atakuwa mke wake punde. Alitazamia juma la sherehe na rafiki zake.

Katika nchi ile ilikuwa desturi kwa binti mkubwa kuwa wa kwanza kuolewa. Labani alitaka Lea aolewa kwanza kabla ya Raheli. Labani hakumwambia Yakobo. Badala yake alimfanyia hila. Labani alimvika Lea kama bi arusi. Ilikuwa desturi kwa mwanamke kuvaa shela kufunika uso wake. Yakobo hakuweza kuuona uso wa Lea. Aliwaza ya kwamba alikuwa anawoa Raheli. Yakobo hakuweza kujua kwamba bi arusi alikuwa Lea hadi walipooana.

Yakobo kamwoa Raheli.

Yakobo alikasirika sana kwamba Labani alimdanganya. Yakobo alifanya kazi sana miaka saba ili kumwoa Raheli. Badala yake alioana na Lea. Labani alikubali kwamba atamwoa Raheli baada ya juma la sherehe ya kumwoa Lea. [Katika siku hizo wanaume waliruhusiwa kuwa na wake wengi]. Yakobo alikubali kufanya kazi kwa miaka saba mingine kulipia mahari ya Raheli. Yakobo alimpenda sana Raheli hata alipenda kufanya kazi miaka kumi na minne kwa ajili yake.

Wana wa Yakobo.

Yakobo akawa na watoto kumi na wawili wakati akiishi Harani. Wote hawa walizaliwa na Lea na Raheli na wajakazi wao. Mungu alimwahidia Ibrahimu ya kwamba uzao wake utakuwa taifa kubwa. Wana kumi na mbili wa Yakobo wakawa ni kabila kumi na mbili. Kabila hizi kumi na mbili zikawa taifa la Israeli. Mungu alikuwa akitenda kazi katika maisha ya Yakobo kwa kutimiza ahadi na baraka alizotoa.

Yakobo alirudi kuishi nchi ya Kanaani.

Baada ya miaka ishirini Yakobo alirudi kuishi nchi ya Kanaani. Alifanya amani na ndugu-kaka yake-Esau. Aliishi nchi ya Kanaani. Hii ilikuwa ndiyo nchi ambayo Mungu alimwahidia Ibrahimu na uzao wake milele.

Mwaswali

· Ni kwa nini Yakobo alikimbia nyumbani ili kuishi Harani?

· Yakobo alikutana nani kando ya kisima?

· Ni kwa muda gani Yakobo alimfanyia Labani kazi, ili amwoe Raheli?

· Yakobo alipofikiria anamwoa Raheli, ni nani hasa alikuwa akimwoa?

· Ni kwa muda gani jumla, aliofanya kazi Yakobo ili kumpata Raheli?

· Yakobo alikuwa na wana wangapi?

· Hawa watu walikuwa ni mababa wa akina nani?

